
ᑐᓴᑦᓴᐅᑎᒋᕆᐊᖃᕐᓂᒧᑦ 

 

ᖃᓂᒪᓐᓈᓗᒃ COVID-19: ᐊᓂᕐᕋᓯᒪᕆᐊᖃᓐᓂᑖᕐᑐᖅ ᑰᑦᔪᐊᕌᐱᒻᒥ 

 

ᑰᑦᔪᐊᖅ, ᒫᑦᓯ 28, 2020 – ᐊᓂᕐᕋᓯᒪᕆᐊᖃᓐᓂᖅ ᐊᑐᓕᕐᑎᑕᐅᓚᖓᔪᖅ ᑰᑦᔪᐊᕌᐱᒻᒥ ᒫᓐᓇᐅᔪᖅ ᒫᑦᓯ 28, 2020-ᒥ 

ᐊᑑᑎᔪᖅ ᐊᑦᑕᓇᕐᒪᑦ ᖃᓂᒪᓐᓈᓗᒃ COVID-19 ᓯᓚᕐᔪᐊᒥ. ᑖᓐᓇ ᒪᓕᒐᓕᐊᖅ ᒪᓕᑦᑐᖅ ᐊᑐᓕᑎᑕᐅᓯᒪᔪᒥᒃ 

ᐊᓪᓚᖁᑎᕗᑦ ᑲᑎᒪᔨᒻᒪᕆᖏᓐᓄᑦ ᕗᐊᑉᒪᑰᔅᑐᐃ-ᒥ.  

ᐊᖓᔪᕐᖄᖓ ᑲᑎᕕᒃ ᐊᕙᑎᑦᑎᓂ ᐳᓖᓰᑦ ᐊᒻᒪᓗ ᐊᖓᔪᕐᖄᖓ ᐃᓄᓕᒫᓄᑦ ᐊᑦᑕᓇᕐᑐᒦᑦᑌᓕᓂᕐᒥᑦ ᔮ-ᐱᔦᕐ ᓚᕈᔅ 

ᐅᖃᕐᑐᖅ ᐊᑐᓕᕐᑎᑕᐅᒍᑎᖓᓂ ᐊᓂᕐᕋᓯᒪᕆᐊᖃᓐᓂᖅ ᐊᑦᑕᓇᕐᑐᒦᖁᒍᓐᓀᓗᒋᑦ ᐃᓄᐃᑦ ᐊᒻᒪᓗ 

ᐃᑲᔪᖃᑎᒌᕆᐊᖃᕐᓂᐊᒋᐊᒃ ᐱᒍᓐᓇᕕᖃᕐᑎᓯᔨᖏᓪᓗ ᕗᐊᑉᒪᑰᔅᑐᐃ-ᒥ. 

ᒫᓐᓇᐅᔪᖅ, ᐅᓐᓄᑯᑦ ᐃᓄᖏᑦ ᑰᑦᔪᐊᕌᐱᒻᒥ ᐊᓂᕐᕋᓯᒪᕆᐊᖃᕐᓂᐊᓕᕐᑐᑦ 9:00 PM-ᖑᒥᑦ 6:00 AM-ᖑᒧᑦ ᐅᓪᓗᑕᒫᑦ.  

ᐊᓂᕐᕋᓯᒪᕆᐊᖃᕐᓂᐊᓂᖅ ᐊᑐᓕᕐᑎᓯᒪᓚᖓᔪᖅ ᖃᐅᔨᒪᓂᑦᑎᓂᑦ.  

ᐳᓖᓯᒃᑯᑦ ᐊᑑᑎᒃᑫᓂᐊᕐᑐᑦ ᐊᓂᕐᕋᓯᒪᕆᐊᖃᓂᕐᒥᑦ ᑲᔪᓯᑎᑕᐅᓗᓂ ᑰᑦᔪᐊᕌᐱᐅᑉ ᐊᓪᓚᕕᖓᓄᑦ, ᐊᐱᕐᓱᓗᓂᓗ 

ᐃᓄᓕᒫᑦ ᑐᑭᓯᖁᓪᓗᒋᑦ ᐊᓂᕐᕋᓯᒪᕆᐊᖃᕐᓂᒥᑦ ᖃᓂᒪᓐᓈᓗᖃᓂᖓᓂ ᐃᓄᓕᒫᓅᖁᒍᓐᓀᓗᒍ ᓄᓇᓕᒻᒥ.   

                   

 

 

ᕆᐊᓪ ᓯᑫᓐ                              

ᑲᑎᕕᒃ ᓄᓇᓕᓕᒫᑦ ᑲᕙᒪᖓ                                                       

ᐅᖄᓚᐅᑎᖓ: (819) 964-2961 ext. 2358  

ᖃᕆᑕᐅᔭᒃᑯᑦ ᐊᓪᓚᕕᖁᑎᖓ: media@krg.ca                                             

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓄᓕᒫᓄᑦ ᐱᒍᑦᔨᕕᒃ ᐅᒃᑯᐃᕆᐊᖕᖓᓯᒪᔪᖅ 1978-ᒥ, ᐊᑖᒍᑦ ᔦᒥᓯ ᐯ ᐊᒻᒪᓗ ᑯᐯ ᑕᕐᕋᖓ 

ᐊᖏᖃᑎᒌᕐᓂᖅ. ᐱᓇᓱᐊᕐᕕᖓ ᐱᖁᔭᓕᖅ ᐃᓘᓐᓇᑲᓵᖓᓂ ᐊᕙᑎᒥᒃ ᑯᐯ ᑕᕐᕋᖓᓂ 55th parallel ᐹᖓᓂ ᑭᓪᓕᖏᑦ ᒪᑯᐊ 

ᓄᓇᓕᓕᕆᓂᖅ, ᐊᐅᓚᓃᑦ, ᐊᕙᑎᓕᕆᓂᖅ, ᐳᓖᓯᓕᕆᓂᖅ, ᐱᓇᓱᑦᑎᓕᕆᓂᖅ, ᐱᓇᓱᕐᓂᒥᑦ ᐃᓕᓐᓂᐊᑎᑦᓯᓂᖅ, 



ᑮᓇᐅᔭᖃᕐᑎᓯᓂᖅ, ᐸᒡᒋᔨᕕᓕᕆᓂᖅ, ᓴᓗᒪᔪᓂᑦ ᐊᑑᑎᓕᕐᑎᓯᓂᖅ, ᓄᓇᓕᕆᓂᕐᒥ ᐸᕐᓇᓯᒪᓂᖅ, ᐃᓄᓕᒫᓄᑦ 

ᐊᑦᑕᓇᕐᑐᒦᑦᑌᓕᓂᖅ ᐊᒻᒪᓗ ᑮᓇᐅᔭᓕᐅᕐᓂᒥᑦ ᐱᕙᓪᓕᐊᑎᑦᓯᓂᖅ.  

